
Azərbaycan Respublikasının Prezidenti İlham Əliyev aprelin 2-də İtaliya Respublikasının
xarici işlər və beynəlxalq əməkdaşlıq naziri Luici Di Maionun başçılıq etdiyi nümayəndə
heyətini qəbul edib. Prezident İlham Əliyev qeyd edib ki, Azərbaycan Cənubi Qafqazda
İtaliyanın əsas ticarət tərəfdaşıdır və İtaliyanın Cənubi Qafqazla apardığı ticarətin 95
faizi Azərbaycanla aparılır. Uzun illər ərzində Azərbaycan neft təchiz edən etibarlı
mənbə olmuşdur və İtaliyaya neft təchizatının bir nömrəli mənbəyidir. İndi isə Cənub
Qaz Dəhlizi layihəsinin tamamlanması ilə önəmli qaz təchizatçısına çevrildik. Ötən il
bizim 7 milyard kubmetr qazı təchiz etməyimizlə bağlı göstərici də məmnunluq
doğurur və bu il bundan da çox olacaqdır. Çıxışda diplomatik münasibətlərin 30-cu il-
dönümü olduğu, humanitar sahədə əməkdaşlığın da əhəmiyyəti vurğulanıb.

***
Azərbaycan Respublikasının Prezidenti İlham Əliyev aprelin 4-də Avropa Şurasının

Baş katibi xanım Mariya Peyçinoviç Buriçin rəhbərlik etdiyi nümayəndə heyətini
qəbul edib.

***
Prezident İlham Əliyev həmin gün İtkin düşmüş şəxslər üzrə Beynəlxalq

Komissiyanın baş direktoru xanım Katrin Bombergeri qəbul edib.

    1918-ci ilin martında təcavüzkar erməni
millətçiləri tərəfindən xalqımıza qarşı soy-
qırımı və deportasiya həyata keçirilmiş, Ba-
kıda, Naxçıvanda, Qubada, Şamaxıda və
digər bölgələrdə minlərlə insan qətlə yeti-
rilmişdir. Azərbaycanlılara qarşı törədilmiş
soyqırımlara ilk dəfə hüquqi-siyasi qiymət
verən ümummilli liderimiz Heydər Əliyev
demişdir: “Qarşımızda duran əsas vəzifə-
lərdən biri xalqımıza qarşı həyata keçirilən
soyqırımı haqqında indiki və gələcək nə-
sillərdə möhkəm milli yaddaş formalaş-
dırmaq, bu faciələrə bütün dünyada siyasi
və hüquqi qiymət verilməsinə nail olmaq,

onun ağır nəticələrinin aradan qaldırıl-
masına və bir daha belə halların təkrar
olunmamasına çalışmaqdır. Bunun üçün
isə yalnız möhkəm və yenilməz milli birlik
nümayiş etdirməliyik”. Ölkə başçısı cənab
İlham Əliyevin rəhbərliyi ilə 44 günlük
Vətən müharibəsində Azərbaycan xalqı mü-
barizliyini və yenilməzliyini bir daha nümayiş
etdirdi, tarixi ədalət bərpa olundu, Zəfər
qazanıldı. 
    Torpağa məhəbbət və bağlılıq isə onu qo-
rumaqla yanaşı, həm də əkmək, zəhmətə
qatlaşıb bol məhsul yetişdirməklə, bağlar,
yaşıllıqlar salmaqla mümkün olur.

    Aprelin 2-də Naxçıvan Muxtar Respubli-
kasında 31 mart soyqırımı qurbanlarının əziz
xatirəsinə həsr olunmuş ağacəkmə keçirilmiş,
meyvə bağları və yaşıllıqlar salınmışdır.
    Naxçıvan Muxtar Respublikası Ali
Məclisinin, Nazirlər Kabinetinin, Ekologiya
və Təbii Sərvətlər Nazirliyinin və “Naxçıvan
Yaşıllaşdırma Xidməti” publik hüquqi şəxsin
kollektivləri Duzdağ Fizioterapiya Mərkəzinə
gedən yolun kənarındakı 3 hektar ərazidə
keçirilən ağacəkmədə iştirak etmişlər. Burada
2 hektar sahədə meyvə bağı salınmış, ərazidəki
1 hektar meyvə bağında isə bərpa əkini apa-
rılmışdır.

    Naxçıvan Muxtar Respublikası Ali
Məclisinin Sədri Vasif Talıbov ağacəkmədə
iştirak etmiş, meyvə tingləri əkmişdir.
    Bildirilmişdir ki, cari ilin yazında muxtar
respublikada 170 hektar sahədə yaşıllaşdırma
tədbirləri görüləcək, yeni meyvə bağları sa-
lınacaq, toxumla əkin aparılacaqdır.
    Həmin gün muxtar respublikada soyqırımı
qurbanlarının əziz xatirəsinə həsr olunmuş
ağacəkmədə 20 minə yaxın sakin iştirak
etmiş, 13 mindən artıq meyvə və meşə tingləri
əkilmişdir.

Naxçıvan Muxtar Respublikası
Ali Məclisinin mətbuat xidməti

Naxçıvanda soyqırımı qurbanlarının əziz xatirəsinə 
həsr olunmuş ağacəkmə keçirilib

    Əlahiddə Ümumqoşun Orduda ix-
tisas hazırlığı kursları başa çatan gənc
əsgərlər növbəti xidmət yerlərinə yola

salınıblar. Mərasimdə əvvəlcə şəhid-
lərimizin əziz xatirəsi yad edilib və
Dövlət himnimiz səsləndirilib.
    Polkovnik Mübariz Rzayev Vətən
müharibəsində qazanılan təcrübə ilə
keçirilən məşğələlərdə peşəkarlaşan
gənc əsgərlərə xidmətlərində uğurlar
arzulayıb. 
    Əsgər valideyni Qasım Bağırov öv-
ladının hərbi xidmət keçməyi ilə fəxr
etdiyini bildirərək kursları uğurla başa
vuran əsgərləri təbrik edib.
    Əsgərlər adından çıxış edən Nicat
Məmmədov bildirib ki, ordu sıralarına
daxil olan ilk gündən nümunəvi xidmət
etməyi qarşısına məqsəd qoymuş hər
bir gənc üçün müzəffər Azərbaycan
Ordusunda xidmət etmək müqəddəs
bir amala çevrilib. 
    General-mayor Rəhim Cəfərov Əla-
hiddə Ümumqoşun Ordu komandanı,
general-polkovnik Kərəm Mustafayevin

təbrikini şəxsi heyətə çatdırıb.  Bildirib
ki, ordu sıralarında xidməti vəzifələrini
yerinə yetirən gənclərimiz dövlətimizin

hərtərəfli qayğısı ilə əhatə olunur, məş-
ğələlərdə peşəkar hərbi qulluqçu kimi
yetişir və uğurlu döyüş növbətçiliyinin
təşkilində fəal iştirak edirlər. İnanırıq
ki, gənc əsgərlərimiz məşğələlərdə  qa-
zandıqlarını növbəti xidmət yerlərində
keçiriləcək təlimlərdə daha da təkmil-
ləşdirərək Vətənimizin müdafiəsində
ayıq-sayıq dayanacaqlar.
     Çıxışların ardından gənc əsgərlər
müxtəlif hərbi ixtisaslar üzrə qazandıqları
bilik və bacarıqları nümayiş etdiriblər. 
    Yolasalma mərasimi şəxsi heyətin
təntənəli keçidi ilə başa çatıb.

Kənan CƏLİLOV

Gənc əsgərlər növbəti xidmət yerlərinə yola salınıblar

    Muxtar respublikanın ən bö-
yük bölgəsi olan Şərurda kənd
təsərrüfatı məhsullarının isteh-
salının artırılması məqsədilə aq-
rar sektorda kompleks tədbir-
lərin uğurla həyata keçirilməsi
daxili bazarda məhsul bolluğu
yaradıb.
    Naxçıvan Muxtar Respubli-
kası Ali Məclisi Sədrinin
2021-ci il 12 mart tarixli Sərəncamı ilə təsdiq edilmiş
“2021-2025-ci illərdə Naxçıvan Muxtar Respubli-
kasında meyvəçiliyin və tərəvəzçiliyin inkişafı üzrə
Dövlət Proqramı”nın icrası rayonda meyvəçiliyin
inkişafına təkan verib. Əhalinin payız-qış mövsümündə
də meyvə və tərəvəz məhsulları ilə təminatını yaxşı-
laşdırmaq məqsədilə tələbatdan artıq istehsal olunmuş
məhsulların soyuducu anbarlara qəbulu və onların
standartlara uyğun şəkildə saxlanılması təmin edilir. 
    Dövlət proqramında müasir tələblərə cavab verən
soyuducu anbarların və istixana komplekslərinin
qurulmasının davam etdirilməsi ilə bağlı tapşırıq
nəzərdə tutulub. 2022-ci ilin ötən dövrü ərzində
Şərur rayonunun Qarxun, Arpaçay, Mahmudkənd
yaşayış məntəqələrində özəl investisiya hesabına

ümumi sahəsi 3494 kvadratmetr
olan 4 istixana təsərrüfatının
yaradılması və genişləndirilməsi
başa çatdırılıb. Həmçinin rayo-
nun Çəmənli kəndində dövlət
maliyyə dəstəyi ilə ümumi tu-
tumu 150 ton olan 1 soyuducu
anbarın yaradılması davam et-
dirilir. Həyata keçirilən tədbirlər
bütün mövsümlər üçün münasib

qiymətdə məhsulların bazara çıxarılmasını asanlaş-
dırmaq məqsədi daşıyır.
    Naxçıvan Muxtar Respublikası Sahibkarlığın İn-
kişafı Fondu digər layihələrlə yanaşı, Şərur rayonunda
soyuducu anbarların qurulması və istixana təsərrü-
fatlarının yaradılmasına güzəştli kredit ayırmaqda
davam edir. Son illər ərzində bu məqsədlə fonddan
şərurlu sahibkarlara 11 soyuducu anbarın yaradılması
üçün 567 min 500 manat, 12 istixana təsərrüfatının
yaradılması məqsədilə 431 min 500 manat həcmində
dövlət maliyyə dəstəyi göstərilib. Fondun güzəştli
kreditləri hesabına bu layihələrin reallaşdırılması
yeni iş yerlərinin açılmasına imkan yaradıb.

Naxçıvan Muxtar Respublikası 
İqtisadiyyat Nazirliyinin mətbuat xidməti

Soyuducu anbar və istixana təsərrüfatları yaradılır

    Zəhmətə bağlı insanlar artıq bir
aydan çoxdur ki, onlar üçün daimi
iş yerinə çevrilmiş torpağa üz tu-
tublar. Halal zəhmət adamları yaxşı
dərk edirlər ki, ilin uğurla başa çat-
ması yaz-tarla işlərində bütün aq-
rotexniki tədbirlərə vaxtlı-vaxtında
əməl edilməsindən çox asılıdır.
    Fevral ayının 25-də Naxçıvan
Muxtar Respublikasında təsərrüfat
işlərinə hazırlıq və qarşıda duran
vəzifələr barədə keçirilən müşavirədə
Naxçıvan Muxtar Respublikası Ali
Məclisinin Sədri cənab Vasif Talıbov
həyata keçirilməli olan işləri diqqətə
çatdıraraq tapşırıqlar verib: “Kənd
Təsərrüfatı Nazirliyi muxtar res-
publikanın ayrı-ayrı kənd təsərrüfatı
bitkiləri üzrə əkin tələbatını müəy-
yənləşdirməli, mütərəqqi əkin me-
todlarına üstünlük verilməli, torpaq
mülkiyyətçiləri mövsümi aqrotex-
niki qaydalar barədə məlumatlan-
dırılmalıdır. Torpaq mülkiyyətçilə-
rinin keyfiyyətli və məhsuldar to-
xumlarla təminatı da diqqətdə sax-
lanılmalı, toxum ehtiyatının həcmi
təhlil olunmalı, “Naxçıvan Toxum-
çuluq Mərkəzi” publik hüquqi şəxs
tərəfindən bu istiqamətdə müvafiq
tədbirlər görülməli, xarici ölkələr-
dən gətirilən toxumların keyfiyyə-
tinə diqqət yetirilməlidir”.
    Yaradılan şərait hesabına muxtar
respublikamızda toxumçuluq təsər-
rüfatı ilə məşğul olan ailə təsərrü-
fatlarının da sayı getdikcə artır. On-
lardan biri də Şərur rayonunun Dü-
dəngə kənd sakini Mübariz Şirə-
liyevin təsərrüfatıdır. Onunla söhbət
zamanı dedi ki, Azərbaycanda, onun
ayrılmaz tərkib hissəsi olan Naxçı-
vanda tarixən əkinçilik inkişaf et-
dirilib, хalqımız qədimdən öz çö-
rəyini tоrpaqdan qazanıb, halal zəh-
məti həmişə başucalığı, üzağlığı

kimi qəbul edib. Belə fədakar əmə-
yin nəticəsində bolluq yaranıb, in-
sanların  gün-güzəranı yaxşılaşıb,
onlar öz halal qazanclarını torpaqdan
çıxarırlar. Süfrələrə bоlluq, bərəkət
bəхş edən əkinçi peşəsi ölkəmizdə
özünəməxsus şöhrət qazanıb.
    Öyrənirik ki, zəhmət adamı 30
ildən çoxdur ki, bu sahə ilə məşğul-
dur. Mübariz müəllim, əsasən, taxıl,
yonca, soğan toxumlarının istehsalı
ilə məşğul olur. Bununla yanaşı,
əkinçiliyə də ciddi önəm verir. Deyir
ki, bu il üçün bol məhsul gözlənilir.
Cari ilin məhsulu üçün 1 hektar sa-
hədə yonca, 1 hektarda soğan, 10
hektar sahədə yazlıq qarğıdalı,
1 hektarda xaşa (arıotu), 2 hektarda
günəbaxan, 0,5 hektarda sarımsaq
əkib. Onu da öyrəndik ki, bu torpaq
adamı 1 hektar sahədə şaftalı, 0,5
hektarda isə ərik tingləri əkib-becərir.
O daha 5 hektar sahədə yonca, eyni
zamanda 2 hektarda bostan məh-
sulları əkməyi nəzərdə tutub.
    2021-ci təsərrüfat  ili zəmilərdən
108 ton taxıl tədarük edən Mübariz
Şirəliyev  ötən ilin payızında 70,2
hektar sahədə taxıl əkib. Onun söz-
lərinə görə, taxıl əkinlərindən yük-
sək və sabit məhsul alınmasında
optimal səpin müddəti əsas aqro-
texniki tədbirlərdən biridir. Taxıl
səpininin vaxtından tez və yaxud
gec aparılması məhsuldarlığa mənfi
təsir göstərir. Vaxtında səpilmiş ta-
xıllar qış düşənə kimi güclü kök
sistemi formalaşdırır, yaxşı kollanır
və soyuğa davamlı olur. Payızlıq
taxılların xəstəliklərə, ziyanverici-
lərə davamlılığı və dəninin vaxtında
yetişməsi optimal səpin müddətlə-
rindən asılıdır. Belə səpin tarlada
bitkilərin sıxlığına, dərin biokimyəvi
və texnoloji xüsusiyyətlərinə, məh-
suldarlığına müsbət təsir göstərir.

Ona görə də bütün bölgələrdə pa-
yızlıq buğdanın səpini optimal müd-
dətdə, yəni 6-8 iş günü ərzində ye-
rinə yetirilməli və oktyabrın 3-cü
ongünlüyünün axırına kimi başa
çatdırılmalıdır. 
     Mübariz müəllim səpin üsulları
və toxumun basdırılma dərinliyindən
də danışır: – Muxtar respublikamızda
payızlıq dənli bitkilərin toxumu, əsa-

sən, 2 üsulla səpilir: adi cərgəli və
tirəli. Tirəli səpin aqrotexniki və iq-
tisadi baxımdan səmərəlidir. Bu səpin
üsulunda toxumun səpin norması 30-
40 faiz azalır, suvarma suyuna qənaət
olunmaqla yanaşı, suçunun əmək
məhsuldarlığını 2 dəfə yüksəldir.
Tirəli səpin üsulunda toxumsəpən
maşın bir gedişə həm tirə düzəldir,
həm də tirələr üzərində cərgəarası
məsafə 15-20 santimetr olmaqla,
3 və yaxud 4 cərgədə səpin aparır.
Payızlıq dənli bitkilərin toxumunun
basdırılma dərinliyi torpaq-iqlim şə-
raitindən asılı olaraq dəyişir. Toxumun
basdırılma dərinliyi nəinki cücərtilərin
sıxlığına və vəziyyətinə (xüsusilə tor-
pağın yuxarı qatı quru olarkən), həm-
çinin onların qışlamasına və məh-
suldarlığına da təsir göstərir. Ona
görə də toxumun torpağın nəm qatına
düşməsi vacibdir.
    Digər bitkiçilik məhsullarının
əkilib-becərilməsinə verilən tələb-
lərdən bəhs edən Mübariz Şirəliyev
bu illər ərzində torpaq adamlarına
göstərilən qayğıdan, istehsal pro-
sesində rastlaşdıqları çətinliklərin
aradan qaldırılması üçün görülən
tədbirlərdən, əkinçilərin su, texnika
ilə təminatına dəstəkdən razılığını
bildirir. Deyir ki, 2010-cu ildən
başlayaraq “Naxçıvan Aqrolizinq”
Açıq Səhmdar Cəmiyyətindən kar-
tofçıxaran, dərmansəpən, gübrəsə-
pən, taxılsəpən, qarğıdalı əkən, to-
xumtəmizləyən, 5 hektarlıq yağ-
murlama-sulama qurğuları, “New
Holland” markalı traktor alıb, kre-
ditlər götürüb. Həmin texnikalarla
ehtiyacı olanlara da köməklik et-
məyi unutmur. O, kənd adamlarına
göstərilən digər qayğılardan da da-
nışaraq daha bir vacib məsələdən
razılığını bildirir. Deyir ki, muxtar
respublikada min bir zəhmətlə ha-
silə gətirilən məhsulların satışı və
həmin məhsullardan ilboyu istifa-
dənin təmin olunması diqqətdə
saxlanılıb. Kənd təsərrüfatı məh-
sullarının satış yarmarkalarının təş-
kili, soyuducu anbarların istifadəyə
verilməsi hər bir əkinçi tərəfindən
minnətdarlıqla qarşılanır. Qalır ki,
torpaqdan ikiəlli yapışasan. Bu
müqəddəs sərvət çəkdiyin zəhməti
heç vaxt itirmir.

- Aytac CƏFƏRLİ

Torpaq çəkdiyin zəhməti heç vaxt itirmir

    Dünyanın 130-dan çox ölkəsi ilə beynəl-
xalq əməkdaşlığa malik olan Naxçıvan
Dövlət Universitetinin beynəlxalq əlaqələr
sistemində qardaş Türkiyə Respublikasının
ali təhsil ocaqları müstəsna yerə malikdir.
Türkiyənin 80-dən çox ali təhsil ocağı ilə
geniş əməkdaşlıq fəaliyyəti mövcuddur.
2021-ci ilin iyul ayında Naxçıvan Dövlət
Universitetinin nümayəndə heyəti ali təhsil
ocağında yeni qurulacaq Texnopark layi-
həsində təcrübə əldə etmək məqsədilə Tür-
kiyənin bir sıra universitetlərində, Türkiyə
Ali Təhsil Şurasında olub və əməkdaşlıq
müqavilələri imzalanıb. 
    Əməkdaşlıq əlaqələrinin genişləndirilmə-
sinin nəticəsidir ki, hazırda Naxçıvan Dövlət
Universitetində ali təhsil alan 1500-ə yaxın
xarici ölkə vətəndaşının 1100-ə yaxını türkiyəli
tələbələrdir. Bu günlərdə isə Ankara Univer-
sitetinin rektoru, professor Necdət Ünüvar,
Qazi Universitetinin rektoru, professor doktor
Musa Yıldız, İstanbul Texnik Universitetinin
rektoru, professor İsmayıl Koyuncu, həmin
universitetin prorektoru, professor Lütfiyə
Durak Ata, Türk Musiqisi Dövlət Konserva-
toriyasının müdiri, professor Ali Tüfekçi,
Azərbaycanın Türkiyədəki səfirliyinin təhsil
müşaviri Nəcibə Nəsibova Naxçıvan Dövlət

Universitetində olublar. Səfər çərçivəsində
Ankara Universiteti ilə əməkdaşlıq perspek-
tivləri müzakirə edilərək universitetlərarası
əməkdaşlıq protokolu imzalanıb.
    Naxçıvan Dövlət Universitetinin rektoru
Elbrus İsayev, Ankara Universitetinin rektoru,
professor Necdət Ünüvar, universitetin pro-
rektoru Hicabi Kırlangıçın iştirak etdiyi gö-
rüşdə hər iki ölkə arasında qardaşlıq müna-
sibətlərinə toxunulub, təhsil sahəsində ötən
ildən başlayaraq əsası qoyulan əməkdaşlığın
perspektivlərindən danışıblar. Elbrus İsayev
rəhbərlik etdiyi ali təhsil ocağının beynəlxalq
əlaqələri və Türkiyə universitetləri ilə tə-
rəfdaşlığı haqqında məlumat verərək bildirib

ki, onların sırasında Ankara Univer-
sitetinin xüsusi yeri vardır. Elbrus
İsayev akademik və tələbə mübadiləsi
proqramları ilə bu əlaqələrin daha
da genişləndiriləcəyinə əminliyini
vurğulayıb.

Ankara Universitetinin rektoru, pro-
fessor Necdət Ünüvar təmsil etdiyi
ali təhsil ocağının beynəlxalq əmək-
daşlıqlarında Azərbaycan universi-
tetlərinin xüsusi payı olduğunu diqqətə

çəkib. Magistratura və doktorantura pro -
qramları sahəsində də əməkdaşlığın pers-
pektivləri barədə danışan Necdət Ünüvar
gələcəkdə ikili diplom layihələrinin həyata
keçirilməsinin də mümkün olacağını irəli
sürüb. Tədbirdə rektorlar tərəfindən Naxçıvan
Dövlət Universiteti ilə Ankara Universiteti
arasında akademik sahədə əməkdaşlıq pro-
tokolu imzalanıb.
    Qeyd edək ki, Türkiyənin on ən yaxşı
universiteti sırasında yer alan Ankara Uni-
versitetinin əsası 1946-cı ildə qoyulub. 36
ayrı kampusda fəaliyyət göstərən universi-
tetdə 4800 əcnəbi tələbə təhsil alır ki, bun-
lardan 450-si Azərbaycan vətəndaşıdır.

    İmzalanan universitetlərarası əməkdaşlıq
protokolunda tərəflərin qarşılıqlı olaraq ma-
raqlarına uyğun akademik və elmi mövzu-
lardakı fəaliyyətlərində imkan və təcrübələrdən
birgə faydalanmaq, elmi məqsədlər daxilində
professor-müəllim mübadiləsi, dərs, müşavirə,
tədqiqat, tədris və tədqiqat məqsədilə kitab
və digər elmi nəşrlərin qarşılıqlı mübadiləsi,
birgə tədqiqat layihələri və elmi yığıncaqların
keçirilməsi öz əksini tapıb.
    Mövlana proqramının yenilənməsi, tibb
təhsili ilə bağlı bakalavr, rezidentura pillə-
lərində təcrübə, Ankara Universitetində qu-
rulmuş Big Data mərkəzində praktik təcrübə
keçmək imkanı, bakalavr səviyyəsində Tarix,
Biologiya, Elektrik və elektronika, Kompüter
mühəndisliyi, Kimya ixtisasları, Magistratura
pilləsi üzrə Klinik psixologiya ixtisası isti-
qamətində birgə təlim, tədris və tədqiqatın
təşkil edilməsi, konservatoriya ixtisasları
üzrə Naxçıvan Dövlət Universiteti təcrübə-
sinin Ankara universitetləri ilə paylaşılması
məsələləri müzakirə edilib. Hər iki universitet
rektorları qarşılıqlı əlaqələrə toxunub, birgə
əməkdaşlığın perspektivlərindən danışıblar.

Naxçıvan Dövlət Universitetinin 
Televiziya, mətbuat və 

ictimaiyyətlə əlaqələr bölməsi

Ankara Universiteti ilə əməkdaşlıq əlaqələri yeni mərhələdə

    Muxtar respublikamızda iqtisadiyyatın bütün sahələri kimi, kənd tə-
sərrüfatının müxtəlif sahələrinin, o cümlədən əkinçiliyin inkişafı daim
diqqət mərkəzində saxlanılır. Son illərdə bu məqsədlə aparılan islahatlar
öz bəhrələrini verib. Məlumdur ki, əkinçilikdə uğurlar qazanmaq və
məhsul bolluğu yaratmaq üçün bir sıra başlıca amillər var. Bunlardan
biri əkin zamanı yüksək reproduksiyalı toxumlardan istifadənin tətbiq
edilməsidir. Qeyd edək ki, artıq bu məsələ də öz həllini tapıb. Belə ki,
muxtar respublikada məhsuldar və keyfiyyətli toxum növləri istehsalının
stimullaşdırılması məqsədilə bir neçə toxumçuluq təsərrüfatının fəaliyyətə
başlaması mövcud olan çətinlikləri aradan qaldırıb.

Ailə təsərrüfatlarımız

    Şahbuz rayonunda “Torpaq-
lardan səmərəli istifadə sahəsində
görülmüş işlər və qarşıda duran
vəzifələr” mövzusunda müşavirə
keçirilib. Müşavirəni giriş sözü
ilə Şahbuz Rayon İcra Hakimiy-
yətinin başçısı Rafael Babayev
açaraq tədbirin mahiyyətindən
danışıb.
    Muxtar respublikada torpaqlardan
səmərəli istifadə sahəsində həyata
keçirilən tədbirlərdən bəhs edən Da-
şınmaz Əmlak və Torpaq Məsələləri
üzrə Dövlət Xidmətinin rəisi Müslüm
Cabbarzadə qeyd edib ki, Naxçıvan
Muxtar Respublikası Ali Məclisinin
Sədri tərəfindən keçirilən sessiya
və müşavirələrdə muxtar respubli-
kada əkinəyararlı torpaqlardan sə-
mərəli istifadə edilməsi, torpaqlardan
istifadəyə dövlət nəzarətinin güc-
ləndirilməsi barədə tapşırıqlar verilib.
Verilmiş tapşırıqların icrası ilə əla-
qədar Daşınmaz Əmlak və Torpaq
Məsələləri üzrə Dövlət Xidmətinin
mütəxəssisləri tərəfindən bütün mül-
kiyyət növləri üzrə torpaqlardan is-
tifadə vəziyyəti yoxlanılır. Artıq Ba-
bək, Şərur və Kəngərli rayonlarında
torpaqlardan qanunsuz istifadəyə
dair monitorinqlər başa çatdırılıb,
aşkar olunmuş qanun pozuntuları
aradan qaldırılıb.
    Yoxlamalar keçirilən zaman adı-
çəkilən rayonlar üzrə torpaq qanun-
vericiliyinin tələblərinin pozulması,
vətəndaşların dövlət və bələdiyyə
mülkiyyətində olan torpaqlardan qa-
nunsuz istifadə halları, torpaq islahatı
zamanı əkin sahəsi kimi xüsusi mül-
kiyyətə verilmiş pay torpaqlarında

qanunsuz tikililər inşa etməsi faktları
müəyyən edilib. Bu gündən isə Şah-
buz rayonunda monitorinqlərin apa-
rılmasına başlanılır.
    Vurğulanıb ki, torpağın mülkiy-
yətçisinin və ya digər qanuni sahi-
binin razılığı, yaxud dövlət və ya
bələdiyyə torpağının istifadəyə ay-
rılması haqqında qanunvericilikdə
nəzərdə tutulmuş qaydada rəsmi-
ləşdirilmiş sərəncam olmadan torpaq
sahəsini ələ keçirmə torpaq sahəsini
özbaşına tutma hesab olunur. Belə
hallar torpaqdan qanuni istifadə,
ona sahiblik və onun barəsində sə-
rəncam vermənin qaydalarını pozur,
torpağın məqsədli istifadəsinə ma-
neələr yaradır. Bu isə Azərbaycan
Respublikasının cinayət qanunve-
riciliyinə əsasən məsuliyyətə səbəb
olur.
    Müşavirədə xidmətin Torpaq mə-
sələləri şöbəsinin müdiri İntizar Hə-
ziyevin, Dövlət Yerquruluşu, Geo-
deziya və Xəritəçəkmə Layihə İns-
titutunun şöbə rəisi Zülfüqar Bay-
ramovun çıxışları dinlənilib. 
    Sonda müşavirə iştirakçılarının
sualları cavablandırılıb, müzakirələr
aparılıb.

Naxçıvan Muxtar Respublikası 
Daşınmaz Əmlak və Torpaq

Məsələləri üzrə Dövlət Xidmətinin
mətbuat xidməti

Müşavirə keçirilib

     Fevralın 25-də Naxçıvan Muxtar Respublikasında təsərrüfat işlərinə
hazırlıq və qarşıda duran vəzifələr barədə keçirilən müşavirədə Naxçıvan
Muxtar Respublikası  Meliorasiya və Su Təsərrüfatı Açıq Səhmdar Cəmiyyətinə

də müvafiq tapşırıqlar verilib. Həmin
tapşırıq ların verilməsində məqsəd isə cari
təsərrüfat ilində də kənd təsərrüfatı məh-
sullarının bolluğuna nail olmaq üçün vacib
amillərdən biri kimi əkinəyararlı torpaq
sahələrinin su ilə təminatını yaxşılaşdır-

maqdan ibarətdir. Bu sırada  hidrotexniki qurğulara baxış keçirilməsi,
anbarlarda su ehtiyatının yaradılması, kanal və arxların, kollektor və drenaj
şəbəkələrinin lildən təmizlənməsi, yerli icra hakimiyyətləri ilə birlikdə
suvarma mövsümünə hazırlıq işlərinin sürətləndirilməsi, su bölgüsü və sudan
qənaətlə istifadənin diqqət mərkəzində saxlanılması da öz əksini tapıb.
    Muxtar respublikamızın bütün rayonlarında olduğu kimi, Sədərəkdə
də müşavirədə verilən tapşırıqlar dəqiqliklə yerinə yetirilir.  . 
    Rayon Meliorasiya və Su Təsərrüfatı İdarəsi  tərəfindən hazırda su
daşınmasını itkisiz icra etmək üçün kanallarda təmizləmə işləri aparılır.
Arpaçaydan gələn beton kanalın sağ sahilində 2,7, Heydərabad-“Şir
arxı” kollektorunda 0,6, beton kanallarda və kənddaxili ara arxlarında
2,5 kilometr məsafədə təmizləmə işləri görülüb. Dəmirçi kəndi ərazisində
yerləşən drenaj kanalının 1,9 kilometr hissəsi təmizlənərək hazır
vəziyyətə gətirilib. Təmizləmə zamanı kanallardan çıxan lil və qalıntılar
müvafiq olaraq əvvəldən təyin olunmuş sahəyə daşınıb.
    Görülən bütün bu işlər torpaq mülkiyyətçilərini çox sevindirir. Çünki
onlar öz əkin sahələrini vaxtlı-vaxtında suvaracaq, bol məhsul əldə
edəcəklər. 

Gülnarə HüseyNOVA

Suvarma kanalları təmizlənir

    Azərbaycan şifahi xalq ədəbiyyatının
ən zəngin qolunu təşkil edən ozan-aşıq
sənəti də qədim köklərə malik xalq ya-
radıcılığı sahələrindən biridir. Naxçıvan
aşıq mühiti daim  öz yaradıcı ənənələri
və sənətkarları ilə Azərbaycan aşıq sə-
nətinə dəyərli töhfələr verib. Naxçıvanlı
aşıqların yaradıcılığında öyüd-nəsihətə,
Vətənə, eşq-məhəbbətə, insan və təbiət
gözəlliklərinə həsr olunmuş şeirlər daha
çoxdur. Təbiət gözəlliklərinin içərisində
baharın təsviri mühüm yer tutur. Burada
ozan-aşıqlar ya bütövlükdə, şeirini yaza,
bahara həsr edir, ya da ayrı-ayrı şeirlə-
rinin bəndlərində bahar fəslinin gəlişi
ilə qəlblərində baş qaldıran kövrək, hə-
zin, eyni zamanda sevinc, məhəbbət
dolu duyğularını, düşüncələrini təsvir
edirlər. Filologiya elmləri doktoru, pro-
fessor Yusif Səfərovun müəllifi olduğu
“Naxçıvan aşıqları və el şairləri” adlı
kitabından istifadə edərək Naxçıvanın
saz-söz ustadlarının yaradıcılığında  ba-
harın tərənnümünə dair nümunələri diq-
qətinizə çatdırmaq istərdim. Belə aşıqlar
sırasında Ululu Kərim, Gülalı Məmməd,
Aşıq Abbas Dəhri, Aşıq Nabat, Aşıq
Yusif, Aşıq Fətulla və digərlərinin şeirləri
vardır.
    XIX əsrdə Naxçıvanın Şərur böl-
gəsində yaşayıb-yaradan ifaçı aşıq Gü-
lalı Məmmədin “Qurban olduğum”
qoşmasında  bir aşiqi digər fəsillərdə,
eynilə duyğuların dilə gəldiyi baharda
da vaxtsız ayrılıq hissi yandırır:
    Bahar olcaq bağçanıza bar gələr,
    Payız olcaq dağınıza qar gələr,

    Səndən ayrı düşmək mənə ar gələr,
    Oyan, gözlərinə qurban olduğum.
    Babək rayonunun Şıxmahmud kən-
dinə köçüb yaşayan Aşıq Fətulla “İstər
könlüm” qoşmasında baharın gəlişi ilə
yaranan xoş duyğularını dilə gətirir:
    Baharın xoş fəsli güllər açanda,
    Nərgiz, bənövşəli yaz istər könlüm.
    Tovuz tamaşalı, tərlan duruşlu
    Qəmzəsi can alan qız istər könlüm.
    Şərur rayonunun Parçı kəndində
anadan olan Aşıq Nabat 1930-cu illərdə
məlahətli səsi və gözəl ifaçılıq qabiliyyəti
ilə qadın həmkarları arasında şöhrət
qazanmışdı. O, yazdığı “Gözəllər” qoş-
masında milli bayramımız Novruzun
gəlişi ilə yurdumuza baharın qədəm
qoymasını aydınca əks etdirməklə, eli-
mizin gözəl qadın-qızlarını təbiət qoy-
nuna çıxmağa, baharın bəxş etdiyi gö-
zəlliklərdən ilham almağa səsləyir.
     Aşıq yaradıcılığında iki və ya daha
çox şəxs arasında olan deyişmələr həmişə
maraqla dinlənilir. Aşıq Hüseynlə aşıq
Nabatın bir deyişməsində aşıq Nabat
insanda olması vacib bir sıra xüsusiy-
yətləri ön plana çəkir və deyir:
     Şair qardaş, sən qələmlə, mən sazla,
    Əlli yaşlı bu bahardan danışaq.
    Min gül açıb Azərbaycan torpağı,
    Tükənməyən arzulardan danışaq.
    Gözəllikdə qənirsizdi bu diyar,
    Sərvəti var, neməti var, varı var.
    Yurdumuzda əbədidir xoş bahar,
    Aradakı düz ilqardan danışaq.
    Muxtar respublikamızın Sədərək
rayonunda dünyaya göz açan Aşıq

Yusif “Ha düzə-düzə” qoşmasında
qarlı qışdan sonra bahar günəşinin
daha parlaq saçaraq yurdumuzu nura
qərq etdiyini, heyvanların qış yuxu-
sundan oyandığını, torpağın qızdığını,
çayda suyun çoxaldığını, çəmənlərin
yaşıllığa qərq olduğunu yazır:
    Bahar zirvələrdən qarı endirər,
    Ağır sel yeriyər ha düzə-düzə.
    Çoban tütək çalar qaya başında,
    Hesablar sürünü ha düzə-düzə.
    Ululu Kərimin qoşmalarında Vətən,
onun təbii gözəllikləri öz  ifadəsini
tapır. Aşıq “Dağlar” qoşmasında dağ-
ların gül-çiçəyini vəsf edir, sinəsində
yurd salan ağır elləri əzizləyir, yazın
xoş keçdiyindən danışır: 
    Hər tərəfin sarı çiçək, ağ çiçək,
    Dəhanında sədəf, yanağı göyçək,
    Çəkər həsrətini top qarabirçək,
    Ayyarım qoynunda yaz olur dağlar.
    Şərur bölgəsinin tanınmış aşıqla-
rından biri olan Əli Xanxanımoğlu
“Yüz dərdə” təcnisində baharın gö-
zəlliyindən yazır: 
    Üstümüzə gətirmisən bağı, sən,
    Tax boynuna güləbətin bağı, sən.
    Yaz çağında gir seyr elə bağı, sən,
     Süsən-sünbül, qönçə gülü yüz dər də.
    El şairi Yamin Abbasov Culfa rayo-
nunun Qazançı kəndində anadan olub.
O, “Əriyər” qoşmasında baharın gəlişi
ilə torpağa qulluq etməyin vacibliyini
ön plana çəkir, bununla paralel insanlara
öyüd-nəsihət verməyi də lazım bilir:
    Bağban gül qəhri çəkməsə,
    Becərib onu əkməsə,
    Bülbül göz yaşı tökməsə,
    Bağça yanar, bağ əriyər.
    Bülbül yazda gələr bağa,
    Uçub qonar şah budağa.
    Yamin, sirr vermə alçağa,
    Gözlərində yağ əriyər.
    Bahar mövzulu nümunələrdən çox
yazmaq olar. Naxçıvan aşıqlarının ya-
radıcılığı geniş və çoxşaxəlidir. Belə
poetik nümunələr  insanları bəd əməl-
lərdən çəkinməyə, qəhrəmanlıq, cəsarət,
alicənablıq, düzgünlük, xeyirxahlıq,
müdriklik kimi mənəvi dəyərləri da-
şımağa  çağırır. Vaxtilə  Naxçıvanda
aşıq sənətini formalaşdıran ozan-aşıq-
ların, el şairlərinin yaradıcılığına tez-
tez müraciət edərək onları yenidən xa-
tırlamaq, aşıq sənətini yaşatmaq və
təbliğ etmək isə bizim borcumuzdur. 

- Güntac ŞAHMƏMMƏDLİ 

Naxçıvan aşıqlarının yaradıcılığında bahar mövzusu
    Muxtar respublikamızda xalqımızın milli-mənəvi dəyərlərinin və dünya-
görüşünün təzahür formalarından biri olan xalq yaradıcılığı sahələrinin  ya-
şadılması və təbliğinə xüsusi diqqət və qayğı göstərilir. Naxçıvan Muxtar
Respublikası Ali Məclisi Sədrinin “Naxçıvan Muxtar Respublikasında Xalq
yaradıcılığı günlərinin keçirilməsi haqqında” 2009-cu il 7 fevral tarixli
Sərəncamı ilə tarixi-mədəni və bədii irsimizin daşıyıcısı olan bu sahələrin
inkişafı, tədqiqi, nəşri və təbliği işi uğurla davam etdirilir. 

    Doğrudan da, kitabxana işinin tarixinə
aid biliklər bizə təkcə keçmişi öyrənmək
üçün yox, müasirliyi yaxşı başa düşmək,
əhaliyə kitabxana xidmətini hərtərəfli yax-
şılaşdırmaq üçün də zəruridir. Qədim sivili-
zasiya mərkəzlərindən olan Naxçıvanda ki-
tabxanaçılığın tarixi burada zaman-zaman
baş verən proseslərlə, mədəniyyət tarixi ilə
sıx bağlı olub. Bölgənin çox qədim zaman-
lardan misilsiz sənət örnəklərinə malik olması
ilə bağlı biliklər milli mədəniyyətə varislik
hissinin möhkəmləndirilməsində misilsiz
əhəmiyyətə malikdir. Çünki gənc nəslin ki-
tabxana tariximizi dərindən öyrənməsi çox
vacib məsələlərdəndir.
    Bu mənada, Naxçıvan Muxtar Respubli-
kasının Əməkdar mədəniyyət işçisi, filologiya
üzrə fəlsəfə doktoru, dosent Nəzakət İsma-
yılovanın bu sahədəki elmi fəaliyyəti xüsusi
qeyd edilməlidir. Nəzakət İsmayılova 30 ilə
yaxındır ki, Naxçıvan Dövlət Universiteti
və Naxçıvan Müəllimlər İnstitutunda tədris-
pedaqoji və elmi tədqiqat işi ilə məşğuldur.
Onun elmi tədqiqat fəaliyyəti daim elmi ic-
timaiyyətin diqqətini cəlb edib. Alimin elmi
fəaliyyəti Cənubi Azərbaycan ədəbiyyatı və
mətbuatı, eyni zamanda kitab, kitabçılıq işi,
ümumiyyətlə, kitabxanaşünaslığın nəzəri,
təcrübi və metodik problemlərinə həsr olunub.
O, indiyədək apardığı tədqiqat işlərinin
nəticəsi kimi çox böyük elmi nailiyyətlər
qazanıb. Belə ki, Nəzakət müəllimin kitab-
xanaçılıq işinin nəzəri və təcrübi məsələlərinə
aid bir neçə kitab, monoqrafiya, dərslik, dərs
vəsaiti, 100-ə qədər elmi-publisistik məqalələri

çap olunub. Bu yaxınlarda müəllifin nəfis
şəkildə “Naxçıvan Muxtar Respublika ki-
tabxanalarının təşəkkülü və inkişaf tarixi”
adlı dərs vəsaiti və həmin vəsaitin proqramı
çapdan çıxıb. 266 səhifədən ibarət olan dərs
vəsaiti Naxçıvanda kitabxanaların tarixini
müəyyən edən ciddi elmi tədqiqat işi kimi
çox qiymətlidir. 
    Naxçıvan Dövlət Universiteti Elmi Şu-
rasının 29 may 2019-cu il tarixli 10 saylı
Qərarı ilə çapa tövsiyə edilən kitabın elmi
redaktoru pedaqogika üzrə fəlsəfə doktoru,
dosent Knyaz Aslan, rəyçiləri filologiya üzrə
fəlsəfə doktoru, dosent Aypara Behbudova
və filologiya üzrə fəlsəfə doktoru, dosent
Sədaqət Nemətovadır.
    Azərbaycan elminə qiymətli töhfələr verən,
universitetin Tarix-filologiya fakültəsinin
nəzdində 10 il Kitabxanaçılıq-informasiya
kafedrasının müdiri kimi xüsusi xidmətlər
göstərən Nəzakət İsmayılovanın yeni dərs
vəsaitində Naxçıvanda kitabxanaların tarixi,
inkişafı və müasir vəziyyəti çox geniş şəkildə
tədqiq edilir. Belə ki, müəllif muxtar res-
publikamızda ən qədim dövrdən – ilk yazılı
kitabələrdən başlayaraq müasir dövrümüzə
qədər kitabxanaların təşəkkülü və inkişaf ta-
rixinə dair geniş araşdırma aparıb. Bütövlükdə,
zəngin bir tarixi dövrü özündə əks etdirən
bu kitab uzunmüddətli gərgin axtarışların

bəhrəsidir.
    Kitabda diqqətçəkən cəhətlərdən biri də
odur ki, Naxçıvan ərazisində tapılan qədim
kitabələrdən bəhs olunur. Müəllif, əsasən,
üçünün üzərində dayanaraq qədim kitabələrin
ilk aşkar olunan kitabələr sırasında olduğunu

qeyd edir. Bunlardan biri Culfa rayonunun
Xoşkeşin kəndi yaxınlığında, digər ikinci
kitabə Batabat yaylağında “Fərhad evi” adlı
abidənin üzərində aşkar olunub. Tədqiqat
zamanı müəyyən edilib ki, bu abidə heç də
əvvəllər qeyd olunduğu kimi karvansara
deyil, Dəmir dövrünün qəbir abidəsidir. Abi-
dənin üzərindəki kitabə isə, şübhəsiz ki, dəfn
edilənin kimliyi ilə bağlıdır. Üçüncü kitabə
isə AMEA Naxçıvan Bölməsinin binası təmir
edilərkən binanın təməlində aşkar olunub.
Üzərində kitabə olan və tikinti materialı kimi
binanın tikintisində istifadə edilən daş kitabə
assuriyaşünas mütəxəssislər tərəfindən tədqiq
olunub.
    “Naxçıvan Muxtar Respublika kitabxa-
nalarının təşəkkülü və inkişaf tarixi” kitabını
vərəqləyərkən belə bir tarixi həqiqət ortaya
çıxır ki, Naxçıvan hələ tarixin erkən çağla-
rından başlayaraq təhsilə, elmə, kitab və ki-

tabxanalara çox böyük qiymət verib, onu
qoruyub saxlayıb. Bu isə elm və mədəniyyətin
inkişafı üçün çox böyük əhəmiyyət daşıyan
amildir. Əl-Ustadın yazdığı “Munisnamə”
əsəri buna parlaq nümunədir. Əsərin yeganə
əlyazması 800 il Naxçıvanda hifz olunub,
1920-ci ildə İngiltərəyə aparılaraq Britaniya
muzeyində “Min bir gecə” adı ilə saxlanılıb,
50 il sonra bu əlyazma ingilis alimi Q.M.Me-
reditin diqqətini cəlb edib. Kitabın səkkiz
əsr Naxçıvanda zədəsiz və itkisiz şəkildə
qorunub saxlanılması bölgədə tarixən kitaba
və kitabxanaya həssas münasibətə parlaq sü-
butdur. Bu cür faktlar kitabxana işinin tarixində
çox dəyərlidir və fikrimizcə, onların gənc
nəslə öyrədilməsi kitaba məhəbbət hissini
formalaşdırmaqla yanaşı, kitabxana tariximizlə
bağlı qürur, iftixar hissi yaradır.
    Dərs vəsaitində təkcə kitabxanaların tarixi
yox, həmçinin yeni kitabxana texnologiya-
larına, yeni texnologiyaların tətbiqi məsə-
lələrinə də diqqət yetirilib, xüsusilə xidmət
proseslərinin təşkilində elektron kataloq və
elektron kitabxanalardan istifadə edilməsində
texnoloji prosesin təşkili və idarə olunması,
yeni kitabxana texnologiyalarının tətbiqi
məsələlərinin öyrədilməsinə geniş yer verilib. 
    “Naxçıvan Muxtar Respublika kitabxa-
nalarının təşəkkülü və inkişaf tarixi” dərs
vəsaiti mədəniyyət tariximizdə öz yeri olan
dəyərli bir nəşrdir. İstər Naxçıvan Dövlət
Universitetində, istərsə də Naxçıvan Müəl-
limlər İnstitutunda Kitabxanaçılıq-informasiya
ixtisası üzrə təhsil alan tələbələrə ölkəmizdə
kitabxana işinin tarixinin öyrədilməsi baxı-
mından böyük əhəmiyyət kəsb edir. 
    Müəllifi dəyərli tədris nəşrlərinin işıq üzü
görməsi münasibətilə ürəkdən təbrik edir,
yeni-yeni yaradıcılıq uğurları arzulayırıq!..

Aypara BeHBUDOVA
filologiya üzrə fəlsəfə doktoru, dosent

Muxtar respublikada kitabxanaların təşəkkül və 
inkişaf tarixindən bəhs edən nəşrlər

    Azərbaycan mədəniyyətinin mühüm tərkib hissələrindən biri kitab və kitabxana mədə-
niyyətidir. Yazının meydana gəlməsi, əlifbanın yaranması, kitabın təşəkkülü və inkişafı, ki-
tabxanaların yaranması xalqımızın mədəniyyət tarixinin inkişafında və formalaşmasında
mühüm yer tutur. Çox haqlı olaraq professor Abuzər Xələfov kitabxanaların tarixini onu
yaradan cəmiyyətin tarixi ilə əlaqələndirir və kitabxana işinin tərəqqisini xalqımızın
mədəni inkişaf sahəsindəki ən böyük nailiyyətlərindən biri kimi dəyərləndirir.

ccc Yeni nəşrlər ddd

    Şagirdlərin formalaşmasında, mənəvi aləminin zənginləşməsində,
dünyagörüşünün və bilik dairəsinin genişlənməsində, məntiqi tə-
fəkkürünün, idraki bacarıqlarının inkişafında mütaliənin rolu
nəzərə alınaraq aprel ayı muxtar respublikanın ümumtəhsil mək-
təblərində “Mütaliə aylığı” elan edilib. Növbəti “Mütaliə
aylığı”nın başlanması münasibətilə aprelin 4-də Naxçıvan Muxtar
Respublikası Təhsil Nazirliyi tərəfindən “Şagirdlərin formalaş-
dırılmasında mütaliənin rolu və əhəmiyyəti” mövzusunda tədbir
keçirilib. 

     Tədbirdə təhsil naziri Rəhman Məmmədov çıxış edərək təhsilə
göstərilən dövlət qayğısından danışıb. Bildirilib ki, Naxçıvan
Muxtar Respublikası Ali Məclisi Sədrinin diqqət və qayğısı
sayəsində təhsil müəssisələ-
rinin infrastrukturu yenilənib,
şagirdlərin təhsil alması üçün
hərtərəfli şərait yaradılıb. Bu-
nunla yanaşı, təhsil müəssi-
sələrinin kitabxanaları da zəruri
avadanlıqlarla təchiz olunub,
fondu zənginləşdirilib, kompüterlə təminatı istiqamətində zəruri
tədbirlər görülüb, kitabxanalar 3 milyona yaxın dərslik, 600 mindən
çox latın qrafikası ilə çap olunmuş bədii ədəbiyyatla təmin edilib.
Kitabxanalarda Naxçıvan Muxtar Respublikası Ali Məclisi Sədrinin
2017-ci il 28 avqust tarixli Sərəncamı ilə təsdiq olunan siyahıya
daxil edilən oxunması zəruri olan kitablardan ibarət guşə yaradılıb. 
    Qeyd olunub ki, şagirdlərdə mütaliəyə marağı artırmaq həm
Azərbaycan ədəbiyyatı, həm də dünya ədəbiyyatı nümunələrinin
mütaliəyə təşviq edilməsi, onlarda mütaliə mədəniyyətinin for-
malaşdırılması təhsil müəssisələrinin qarşısında duran əsas vəzi-
fələrdəndir. Bunun üçün şagirdlərlə məqsədyönlü maarifləndirmə
işlərinin aparılmasına, “Oxunması zəruri olan kitablar”ın müta-
liəsinə, şagirdlərdə oxu vərdişlərinin yaradılmasına diqqət
artırılmalı, ümumtəhsil məktəblərinin kitabxanaları şagirdlərə
mütaliə mədəniyyəti, ədəbiyyatlardan müntəzəm və sistemli
şəkildə istifadə etmək bacarığı aşılamalıdırlar.  
    Rəhman Məmmədov bildirib ki, təhsil müəssisələrində şa-
girdlərin mütaliəyə təşviqi işini gücləndirmək məqsədilə aprel
ayı ümumtəhsil məktəblərində “Mütaliə aylığı” elan edilir. Bu
ay  çərçivəsində şagirdlərdə mütaliə mədəniyyətini formalaşdıran,
onları mütaliəyə həvəsləndirən silsilə tədbirlər keçiriləcəkdir.
Həmçinin ay daxilində şagirdlər tərəfindən Azərbaycan yazıçılarının
dram əsərlərindən parçalar səhnələşdiriləcək, “Ümumtəhsil mək-
təblərində kitabxana işinin təşkili” mövzusunda konfrans, ümum-
təhsil məktəblərinin kitabxanaçıları üçün kurs təşkil ediləcək,
kitab bağışlama aksiyası, kitab müzakirələri, görkəmli ədiblərin
muzeylərindən interaktiv dərslər, yazıçı və şairlərlə şagirdlərin
görüşü və müxtəlif müsabiqələr  təşkil olunacaqdır. 
    Tədbirdə Naxçıvan şəhər 1 nömrəli tam orta məktəbin direktoru
Asudə Məmmədova, Naxçıvan şəhər 7 nömrəli tam orta məktəbin
kitabxana müdiri Tükəz Əliyeva, Naxçıvan şəhər 8 nömrəli tam
orta məktəbin Azərbaycan dili və ədəbiyyat müəllimi Ramiyə
Abbasova çıxış ediblər. Təhsil işçiləri göstərilən dövlət qayğısına
və ümumtəhsil məktəblərində yaradılan yüksək təhsil şəraitinə
görə Naxçıvan Muxtar Respublikası Ali Məclisinin Sədrinə min-
nətdarlıqlarını bildiriblər.

Naxçıvan Muxtar Respublikası Təhsil
Nazirliyinin mətbuat xidməti

Ümumtəhsil məktəblərində növbəti 
“Mütaliə aylığı”na start verilib

İtmişdir
Şərur rayonu, Yuxarı Aralıq kənd sakini Məmmədrzayev Hüseyn  Həsən oğlunun adına olan 102013007423 reyestr nömrəli torpaq sahəsinin plan-

ölçüsü itdiyindən etibarsız sayılır.

    Naxçıvan Muxtar Respublikası Ali
Məclisinin Naxçıvanşünaslıq Mərkəzinin
təşkilatçılığı və Naxçıvan şəhər ümumtəhsil
məktəblərinin şagirdlərinin iştirakı ilə “Mil-
li-mənəvi dəyərlərimizə dövlət qayğısı” möv-
zusunda açıq dərs keçilmişdir.

    Dərsi giriş sözü ilə mərkəzin elmi katibi
Nihad Tarverdiyev açmışdır. Qeyd olun-
muşdur ki, milli kökə və milli təmələ sahib
olan Azərbaycan xalqının milli-mənəvi də-
yərləri kifayət qədərdir. Yaxın Şərqin ən
qədim mədəniyyət mərkəzlərindən biri sa-
yılan Naxçıvan milli-mənəvi dəyərlərimizin
qoruyucusu və yaşadıcısıdır. “Hər xalqın
öz adət-ənənəsi var, öz milli-mənəvi və
dini dəyərləri var. Biz öz milli-mənəvi də-
yərlərimizlə, öz dini dəyərlərimizlə, adət-
ənənələrimizlə fəxr edirik”. Bu müdrik fi-
kirlərin müəllifi olan ümummilli lider Heydər
Əliyevin  Azərbaycana rəhbərlik etdiyi
müxtəlif illərdə milli-mənəvi dəyərlərimizin
inkişafına misilsiz xidmətlər göstərmişdir.
Ulu öndər digər sahələrdə olduğu kimi,

milli-mənəvi dəyərlərimizin qorunması,
adət-ənənələrimizin, milli mədəniyyətimizin
inkişafı məsələlərini xüsusi diqqətdə sax-
lamışdı. 
    Qeyd olunmuşdur ki, Naxçıvan Muxtar
Respublikasında da milli ideoloji siyasət

dövlətçilik və Azərbaycançılıq ənənələri
əsasında inkişaf edir. Bu gün qədim diyarı-
mızda milli-mənəvi dəyərlər sistemli şəkildə
araşdırılır, təbliği istiqamətində məqsədyönlü
işlər həyata keçirilir.
    Sonda mərkəzin zalında yaradılan kitab
sərgilərinə və çap materialları fonduna baxış
keçirilmişdir.

Xəbərlər şöbəsi

Açıq dərs keçilmişdir

     Naxçıvan Dövlət Universitetinin Tibb fakültə-
sinin Hərbi tibb ixtisası üzrə tədrisi əyani formada
Azərbaycan dilində aparılır. Təhsil müddəti 6 il-
dir.
     Hərbi tibb ixtisasına cari ildə mülki ümumtəhsil
müəssisələrində tam orta təhsil səviyyəsini bitirmiş,
sentyabr ayının 15-dək 17 yaşı tamam olan və 20
yaşı tamam olmayan Azərbaycan Respublikasının
kişi cinsli vətəndaşları, habelə 18 yaşdan 23 yaşadək
kişi cinsli hərbi qulluqçular (müddətli həqiqi hərbi
xidmət hərbi qulluqçuları istisna olmaqla) və hərbi
vəzifəlilər qəbul edilir.

Sənədlərin qəbulu:
    Hərbi tibb ixtisasına qəbul olmaq istəyən nami-

zədlər 1 aprel 2022-ci il tarixdən 30 aprel 2022-ci il
tarixədək ərizə ilə Naxçıvan Dövlət Universitetində
yaradılmış sənəd qəbulu komissiyasına müraciət et-
məlidirlər.
     Ərizəyə aşağıdakı sənədlər əlavə olunmalıdır:
     - abituriyentin təsdiq olunmuş elektron ərizəsindən
çıxarış;
     - şəxsən yazılmış tərcümeyi-hal (əlyazma ilə
1 nüsxədə və çap edilmiş 2 nüsxədə);
     - tam orta təhsil haqqında sənədin notarial
qaydada təsdiq edilmiş surəti (cari ilin məzunları
üçün orta məktəbdən verilmiş arayış);
     - doğum haqqında şəhadətnamənin və şəxsiyyət
vəsiqəsinin notarial qaydada təsdiq edilmiş surəti;
     - nikah haqqında şəhadətnamənin notarial qaydada
təsdiq edilmiş surəti (evli olduqda);
      - uşaqların doğum haqqında şəhadətnamələrinin
notarial qaydada təsdiq edilmiş surəti (uşaq olduqda);
     - oxuduğu təhsil müəssisəsindən (iş və ya yaşayış
yerindən) verilmiş xasiyyətnamə;
      - evlər idarəsindən və ya yerli icra hakimiyyəti or-
qanlarından ailə tərkibi və yaşayış yeri haqqında arayış;
      - rəngli fotoşəkil (baş geyimsiz, anfas) – 6 ədəd 3x4
santimetr ölçüdə və 2 ədəd 4.5x6 santimetr ölçüdə;
     - 18 yaşı tamam olmayan namizədlər üçün vali-
deynlərin və ya qəyyumlarının notarial qaydada
təsdiq edilmiş razılıq ərizələri;
     - elektrokardioqramma;
     - qanın ümumi analizi, qan qrupu va rezus-faktor;
     - qanın QİÇS və sifilisə görə seroloji reaksiyalara
dair müayinələrinin nəticələri;
     - qanın hepatit C və hepatit B-yə dair müayinələ-
rinin nəticələri;
     - sidiyin ümumi analizi;
     - psixonevroloji, narkoloji, vərəm və dəri-zöhrəvi
dispanserlərdən (kabinetlərdən) qeydiyyatda olub-
olmaması haqqında arayışlar.
     Şəxsiyyət vəsiqəsi, doğum haqqında şəhadətnamə,
hərbi qeydiyyat haqqında sənəd və tam orta təhsil
haqqında sənədin əsli namizəd tərəfindən komissiyaya
şəxsən təqdim edilir. 

     Qeyd:
     Namizədlər hər hansı səbəbdən Hərbi tibb ixti-
sasında təhsil almaqdan imtina etdikləri halda, Nax-
çıvan Dövlət Universitetindən xaric olunmaları
barədə öhdəlik götürürlər.
     Naxçıvan Dövlət Universitetinin Hərbi tibb ixti-
sasına keçirilən müsabiqədən sonra bu ixtisas üzrə
boş yerlər qalarsa, bu yerlərin Azərbaycan Tibb
Universitetinin müvafiq ixtisasına sənəd vermiş,
hakim komissiyasından keçmiş və müsabiqə şərtlərini
ödəmiş abituriyentlər iştirak edə bilərlər.

Naxçıvan Dövlət Universitetinin Hərbi tibb
ixtisasına qəbul aşağıdakı qaydada həyata keçirilir:
     Namizədlər hərbi həkim komissiyasında müayi-
nədən keçməlidirlər.
     Müvafiq yoxlamalardan müvəffəqiyyətlə keçən
namizədlərin siyahısı qəbul imtahanında iştirak etmək
üçün Dövlət İmtahan Mərkəzinə göndərilir.
`     Naxçıvan Dövlət Universitetinin Hərbi tibb ixtisası
üçün keçiriləcək qəbul imtahanına hərbi həkim ko-
missiyasında müayinədən müvəffəqiyyətlə keçmiş
namizədlər buraxılır.
     Müraciət edən şəxslərin məhkumluğu barədə ara-
yışın alınması fakültə dekanlığının sorğusuna əsasən
Müdafiə Nazirliyinin müvafiq idarəsi tərəfindən
həyata keçirilir.
      Namizədlər Dövlət İmtahan Mərkəzi tərəfindən ke-
çirilən qəbul imtahanı verirlər. Qəbul imtahanı IV ixtisas
qrupunun fənləri üzrə Azərbaycan dilində keçirilir.
     Namizədlər Hərbi tibb ixtisasına Dövlət İmtahan
Mərkəzi tərəfindən keçirilən imtahanların nəticələri
əsasında qəbul edilirlər.
     Hərbi tibb ixtisası üzrə qəbul olmuş şəxslər 4-cü
kursu bitirdikdən sonra hərbi andı qəbul edir və bütün
növ təminatlarla (geyim, qida və sair) təmin edilirlər.
Hərbi tibb ixtisasına qəbul olmuş şəxslər 4-cü kursu
bitirənədək Naxçıvan Dövlət Universitetində və kliniki
bazalarda, son 2 ili isə birbaşa Hərbi Hospitalda və
hərbi şəraitdə təhsil alırlar. Hərbi tibb ixtisası üzrə
qəbul olmuş şəxslər təhsil müddətində müəyyən
edilmiş məbləğdə müavinət alırlar. Təhsili və intizamı
ilə fərqlənən əlaçı kursantların aylıq müavinətlərinə
müvafiq qaydalara uyğun əlavələr edilir.
     Sənədlər Naxçıvan Dövlət Universitetində yara-
dılmış komissiya tərəfindən qəbul olunur (Ünvan:
Naxçıvan şəhəri, Universitet şəhərciyi, AZ7012,
Naxçıvan Dövlət Universiteti).
      Qəbul imtahanının tarixi Dövlət İmtahan Mərkəzi
tərəfindən elan olunduqdan sonra əlavə olaraq bildiriləcək. 
     Əlavə məlumat Naxçıvan Dövlət Universitetinin
internet saytında (www.ndu.edu.az) yerləşdiriləcək.
           Əlaqə: Telefon: (+99436) 544-08-61 (2700),

+99450 300 42 80
Faks: (+99436) 545-72-88

E-poçt: info@ndu.edu.az; admin@ndu.edu.az

Naxçıvan Dövlət Universiteti
2022-2023-cü tədris ili üçün Hərbi tibb ixtisasına tələbə qəbulu elan edir

    “Bələdiyyələrin statusu haqqında” Azər-
baycan Respublikasının Qanununda qeyd
olunur ki, yerli özünüidarə vətəndaşların
təşkilinin elə bir sistemidir ki, bu sistem
onlara qanun çərçivəsində yerli əhəmiyyətli
məsələləri müstəqil və sərbəst şəkildə həll
etmək hüququnu həyata keçirmək və yerli
əhalinin mənafeyi naminə dövlət işlərinin
bir hissəsini yerinə yetirmə imkanı verir.
Bu hüquqları qanunla müəyyən
edilmiş qaydada ümumi, bərabər,
birbaşa seçki hüququ əsasında
sərbəst, şəxsi və gizli səsvermə
yolu ilə seçilmiş bələdiyyə üzv-
lərindən ibarət nümayəndəli kol-
legial orqanlar (bələdiyyələr) və
ya vətəndaşların yığıncaqları hə-
yata keçirirlər. Bələdiyyələr yerli
özünüidarəetmə orqanı olmaqla əhaliyə ən
yaxın idarəetmə formasıdır. Bu baxımdan
da Naxçıvan Muxtar Respublikasında yerli
özünüidarəetmənin inkişafı üçün hərtərəfli
şərait yaradılmış və yerli özünüidarə hüqu-
qunun həyata keçirilməsində əhaliyə zəruri
köməkliklər göstərilir. 
    Muxtar respublikada həyata keçirilən kom-
pleks quruculuq işlərinin nəticəsidir ki, bu
gün Naxçıvan şəhəri, rayon mərkəzləri və
kəndlər müasir görkəm almış,  bələdiyyələrin
maddi-texniki bazasının möhkəmləndirilməsi
daim diqqətdə saxlanılır, yerli özünüidarəetmə
orqanları da hərtərəfli dövlət qayğısından
bəhrələnirlər. Müasir üslubda tikilən kənd
mərkəzlərində bələdiyyələr üçün müasir iş
şəraiti yaradılır, onların fəaliyyətlərini günün
tələbləri səviyyəsində qurmaları üçün lazımi
infrastruktur formalaşdırılır. Bələdiyyələr də
onlar üçün yaradılan şəraitdən istifadə edərək
yerli əhəmiyyətli məsələlərin həllində daha
fəal iştirak edirlər. Qeyd edilməlidir ki, bələ-
diyyələrin ərazilərində yaşayan vətəndaşlara
göstərilən xidmətlərin səviyyəsinin daha da
artırılması məqsədilə, həmçinin bələdiyyələr
üçün müasir tələblərə cavab verən kommunal
təyinatlı texnikalar da alınır. Həmin texnika-
ların bələdiyyələrdə istifadə edilməsi  yaşayış

məntəqələrinin təmizlik səviyyəsi-
nin yüksəldilməsinə, ətraf mühitin
və insan sağlamlığının qorunmasına,
ekoloji və sanitar mədəniyyətin
formalaşmasına müsbət təsir gös-
tərir. Ötən il noyabrın 19-da muxtar
respublika bələdiyyələrinə kom-
munal təyinatlı 16 traktor və qoş-
qusu, eləcə də 2 “NAZ Lifan-330”
markalı avtomobil təqdim olunub.

Qeyd edək ki, 2017-ci ildən
başlayaraq bələdiyyələr kommunal

xidmətlərin də həyata keçirilməsinə başla-
yıblar. Bələdiyyələr öz ərazilərində məişət
tullantılarının yığılması, müvafiq sahələrə
daşınması və zərərsizləşdirilməsini həyata
keçirirlər. Məişət tullantılarının yığılması,
daşınması və zərərsizləşdirilməsi bələdiyyə
ərazilərinin təmiz saxlanılmasına öz müsbət
təsirini göstərməkdədir. Bələdiyyələrə kom-
munal təyinatlı texnikaların verilməsi onların

işinin yaxşılaşdırılması ilə bərabər, əhaliyə
göstərilən xidmətin də keyfiyyətinin yük-
səldilməsinə imkan verir və sakinlərdə məm-
nunluq yaradır.
    Muxtar respublika bələdiyyələrinə yeni
kommunal təyinatlı texnikaların verilməsi
ilə bağlı keçirilən tədbirdə iştirak edən Nax-
çıvan Muxtar Respublikası Ali Məclisinin
Sədri demişdir: “Bələdiyyələrin bir vəzifəsi
də bələdiyyə ərazilərinin abadlaşdırılması,
bələdiyyə ərazilərində məişət tullantılarının
yığılması və zərərsizləşdirilməsi, eyni za-
manda ətraf mühitin çirklənməsinin qarşı-
sının alınmasından ibarətdir. Bu vəzifələrin
yerinə yetirilməsi üçün isə bələdiyyələrin
şəraiti, imkanları olmalıdır”. 
    Yerli özünüidarəni həyata keçirən bələ-
diyyələrin hüquqi, iqtisadi və maliyyə əsasları
qanunla tənzimlənir. Ona görə də muxtar
respublikamızda fəaliyyət göstərən yerli özü-
nüidarə orqanları yaradılan şəraitdən və hər-
tərəfli dövlət qayğısından istifadə edərək
müəyyən edilmiş vəzifələri layiqincə yerinə
yetirməyə çalışırlar. 

Xəyal eyVAZOV                                          
Naxçıvan Muxtar Respublikası Ədliyyə 

Nazirliyinin Bələdiyyələrlə iş mərkəzinin 
rəisi, I dərəcəli ədliyyə qulluqçusu   

Yerli özünüidarəetmənin inkişafı əhaliyə göstərilən xidmətin 
səviyyəsinin yüksəldilməsinə stimuldur

 Cəmiyyətin idarəetmə sistemində yerli özünüidarəetmə mexanizmi ən vacib təsisatdır.
Ona görə də ölkəmizdə yerli özünüidarəetmənin inkişafına lazımi diqqət yetirilmiş, bə-
lədiyyələrin fəaliyyəti üçün zəruri hüquqi baza formalaşmışdır. Azərbaycan xalqının
ümummilli lideri qeyd edirdi ki, “Yerli özünüidarəetmənin yaradılması Azərbaycanda
gedən demokratiya prosesinin böyük bir hissəsi, böyük bir qoludur. Demokratik,
hüquqi dövlət dünyəvi dövlət qurmaq prosesinin bir hissəsi, bir sahəsidir. Biz
Azərbaycanda tam müstəqil yerli özünüidarəetmə orqanları yaradırıq. Bu həm demo-
kratiyanın inkişafı deməkdir, eyni zamanda ölkəni idarəetmədə vətəndaşlarımıza
imkanlar yaradılmasının  göstəricisidir”. 

Qeydiyyat №: 575

Əlyazmalara cavab verilmir
və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 14.

Telefonlar: Məsul katib: 545-62-47 
Şöbələr: 545-81-44, 545-51-18

Müxbirlər: 545-75-21, Faks: 544-52-52
E-mail: serqqapisi@nakhchivan.az

Nömrəyə məsul: Telli Məmmədova
Qəzet redaksiyanın kompüter mərkəzində yığılıb, səhifələnib və

Əcəmi NPB-də ofset üsulu ilə çap olunmuşdur.

Tiraj: 1500. Sifariş № 281Baş redaktor:
MEHRİBAN SULTANOVA

№ Rayon (şəhər)
Məşğulluq 
mərkəzləri

Yarmarkanın keçiriləcəyi yer
Yarmarkanın

keçirilmə 
tarixi

Yarmarkanın
keçirilmə 

vaxtı

1 Kəngərli rayonu Kəngərli Rayon Mədəniyyət Şöbəsinin binası 5.04.2022 1100

2 Sədərək rayonu Sədərək Rayon Mədəniyyət Şöbəsinin binası 6.04.2022 1100

3 Culfa rayonu Məşğulluq Mərkəzinin inzibati binası 7.04.2022 1100

4 Ordubad rayonu Ordubad Rayon Mədəniyyət Şöbəsinin binası 8.04.2022 1100

5 Şərur rayonu Şərur Rayon Olimpiya İdman Kompleksinin
inzibati binası 12.04.2022 1100

6 Babək rayonu Babək Rayon Mədəniyyət Şöbəsinin binası 13.04.2022 1100

7 Naxçıvan şəhəri Naxçıvan Regional Peşə Tədris Mərkəzi 14.04.2022 1100

8 Şahbuz rayonu Şahbuz Şəhər “Araz” kinoteatrının binası 15.04.2022 1100

2022-ci ilin aprel ayı ərzində Məşğulluq mərkəzləri tərəfindən 
keçiriləcək əmək yarmarkalarının qrafiki

     Aprelin 3-də Dövlət İmtahan Mərkəzi tərəfindən
əvvəlki illərin məzunları üçün qəbul imtahanının
I mərhələsi, V ixtisas qrupu üzrə ali təhsil müəs-
sisələrinə və 11 illik təhsil bazasından kolleclərə
qəbul imtahanı, müsabiqədə buraxılış imtahanında
verdiyi xarici dildən fərqli dil üzrə iştirak etmək
istəyən cari ilin məzunları üçün əlavə xarici dil
imtahanı, qəbul imtahanını buraxılış imtahanında
verdiyi dildən fərqli dil üzrə vermək istəyən cari
ilin məzunları üçün əlavə tədris dili imtahanı, mart ayında keçirilmiş buraxılış imtahanlarında
müxtəlif səbəblərdən iştirak edə bilməmiş və barəsində mərkəzə müraciət edilmiş cari ilin XI
sinif şagirdləri üçün buraxılış imtahanı, eksternat qaydasında XI sinif üzrə yekun attestasiyada
iştirak etmək istəyən şəxslər üçün buraxılış imtahanı, buraxılış imtahanlarında müxtəlif
səbəblərdən iştirak edə bilməmiş və barəsində mərkəzə müraciət edilmiş əvvəlki illərin XI sinif
məzunları üçün buraxılış imtahanı təşkil edilib. 
    Naxçıvan Muxtar Respublikasında imtahanların keçirilməsi üçün 6 imtahan binası, 127
zal ayrılıb. 1508 nəfərin iştirak etdiyi, 18 rəhbər, 152 nəzarətçinin cəlb olunduğu imtahan
1100-da başlanıb və 3 saat davam edib. 
     İmtahanlarda istifadə olunan yazılı cavab tələb edən açıqtipli tapşırıqların yoxlanılması uzun
müddət tələb etdiyindən nəticələrin yaxın 3 həftə ərzində elan olunması nəzərdə tutulur.

- Güntac ŞAHMƏMMƏDLİ 

Növbəti imtahanlar olub


